
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

একাদশ পরিচ্ছেদ।
৪৯


ডাক্তারের ওষুধই ত খেটে গেল! অস্থির হোস্নে সতীশ! একমনে ভগবান্কে ডাক্—তাঁর কাছে কোনো ডাক্তারই লাগে না। তিনি যদি—

 সতীশ। আহা তিনি যদি এখনো—! এখনো সময় আছে! মা এঁদের প্রতি আমার কৃতজ্ঞ থাকা উচিত কিন্তু যে রকম অন্যায় হল সে ভাব রক্ষা করা শক্ত হয়ে উঠেছে! ঈশ্বরের কাছে এঁদের একটা দুর্ঘটনা না প্রার্থনা করে থাক্তে পারচিনে— তিনি দয়া করে যেন—

 বিধু আহা তাই হোক্ নইলে তোর উপায় কি হবে সতীশ আমি তাই ভাবি। হে ভগবান্ তুমি যেন—

 সতীশ। এ যদি না হয় তবে ঈশ্বরকে আমি আর মান্বনা! কাগজে নাস্তিকতা প্রচার করব!

 বিধু। আরে চুপ্ চুপ এখন অমন কথা মুখে আনতে নেই। তিনি দয়াময়, তাঁর দয়া হলে কি না ঘটতে পারে। সতীশ তুই আজ এত ফিট্ ফাট্ সাজ করে কোথায় চলেছিস্? উঁচু কলার পরে মাথা যে আকাশে গিয়ে ঠেক্ল! ঘাড় হেঁট করবি কি করে?

	        এই পাতাটি অন্য কোনো ভাষায় উপলব্ধ নয়।

